
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
উপর পত্র জারি করেচেন, তাতে তুমি বিচলিত হোয়ো না । আমাদের শান্তিনিকেতন পত্রের খিড়কির দরজা জগদানন্দের সভায় আর তার সদর দরজা না হয় প্রবাসী আপিসে রইল ভাতে ক্ষতি কি ? আমাদের পত্র যোগে আমরা নাম করতেও চাই নে গ্রাহক বাড়াতেও চাই নি, অথচ এখানে যে আয়োজন হচ্চে বাইরে যদি তার ব্যবহার চলে তাহলে তাতে ভাল ছাড়া মন্দ কিছু নেই। একজন ছাত্র শান্তিনিকেতনের লেখাগুলি প্রবাসীতে পড়ে খুব আনন্দ পেয়েছে এবং উপকৃতও হয়েচে– সেই বাৰ্ত্তাটি জানিয়ে সে অামাকে পত্র লিখেচে— তাই আমার এই কথাগুলি মনে এল ।
তোমাকে একটা গল্পের প্লট শিলঙ থেকে পাঠিয়েছিলুম, পেয়েচ ত ? কাজে লাগবে কি ? কিন্তু গল্পে কি কোনো প্লটের বিশেষ দরকার অাছে ? যদি তোমার সঙ্গে দেখা হয় এবং যদি ততদিনে মনে থাকে তবে সেই প্লটুটা সম্বন্ধে আলোচনা করা যাবে ।
তুমি একবার সশরীরে সুরেনের আপিসে গিয়ে “গোরা’ তর্জমা সম্বন্ধে তার অভিপ্রায় জেনে নিয়ো । তার কাছ থেকে চিঠির জবাব পাওয়া তুর্লভ । ইতি ১১ অগ্রহায়ণ ১৩২৬
শ্রীরবীন্দ্রনাথ ঠাকুর

		 এই পাতা শেষ সম্পাদিত হয়েছে ০৮:৩৬টার সময়, ১৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

